
ПРЕЗИДЕНТ ПОШТАСЫНАН

МЕМЛЕКЕТТІК МҮДДЕ

Шаһарды еңселендіретін 
ерекше мәртебе

Президент Қасым-Жомарт Тоқаев Түркістан қаласына ерекше мәртебе беру туралы 
заңға қол қойған күнді �ңір халқы ел тарихындағы маңызды оқиға ретінде бағалап 
отыр. Осылайша, Түркістан жаңа даму белесіне қадам басты. Қала тарихи-мәдени, 
экономикалық және туристік әлеуетінің деңгейін одан әрі к�тереді. Яғни Ұлы Жібек 
жолының жүрегінде орналасқан Түркістан енді заңнамалық тұрғыдан қолдауға ие 
болып, ерекше басқару жүйесімен �ркендей түспек. �сіресе облыс тұрғындары бұл 
шешімді еліміздің тарихи құндылықтарына деген құрмет пен ұлттық жаңғырудың 
айқын белгісі деп қабылдады.

–––––––––––––––––––––––––––––––––––––––––––––––––––––––––––––

Ғалымжан ЕЛШІБАЙ,
«Egemen Qazaqstan»

Иə, Түркістан қаласына ерекше мəр -
тебе беру туралы заң жобасы Мем ле кет 
басшысының 2022 жылғы 27 қыр  күйектегі 
Түркістан облысы на са пары ның қорытындысы 
бойын ша бер ген тапсырмасына, 2023 жылғы 

10 сəуірдегі қарарына сəйкес əзірленген еді.
Кейінгі үш жылда Түркістан қаласының 

халқы 31,5%-ға артып өткен жылдың соңында 
237 мыңға жуықтады. Жалпы өңірлік өнім 
көлемі облыс орталығы атанғалы 4,5 есе 
өсіп, былтыр 452,6 млрд теңге болды. Мем-
лекеттік бюджетке түсімнің көлемі 2,8 есе 
өсіп, 2024 жылы 80,1 млрд теңге түсті. Оның 

ішінде салық түсімдері 2,3 есе өскен. Ал қала 
бюджеті 3 есе өсіп 147,2 млрд тең геге жетті. 
Қала дамуының негізгі капи талға салынған 
инвестиция көлемі кейін гі үш жылда 915,7 
млрд теңгені құра ды. Оның ішінде жеке 
инвес тиция – 361 млрд теңге. Былтыр 400,2 
млрд теңге инвестиция тартылған. Ерек-
ше мəртебеге ие болған қаладағы арна йы 
эко номикалық аймақта құны 38,9 млрд 
теңге болатын, 783 жаңа жұмыс орны мен 
қамту мүмкіндігі бар 9 инвес ти циялық 
жоба орналасқан. Құрылыс жұ мыс тары 
жүргізіліп жатыр. Бұған қоса индустриялық 
аймақта құны 26,7 млрд теңге болатын, 1 454 
жаңа жұмыс орындарымен қамту мүмкіндігі 
бар 36 инвестициялық жоба орналасқан.

Қазақстан Президенті құттықтауында екі ел арасындағы дəстүрлі 
достық пен өзара тиімді ынтымақтастыққа негізделген қарым-
қатынастың одан əрі нығая беретініне сенім білдірген.

Қасым-Жомарт Тоқаев Румен Радевтің жауапты мемлекеттік 
қызметіне толағай табыс, ал достас болгар халқына құт-береке тіледі.

ҚАЗАҚСТАН РЕСПУБЛИКАСЫНЫҢ ЗАҢЫ

Түркістан қаласының ерекше мәртебесі туралы
Осы Заң Түркістан қаласының ерекше мəртебесінің құқықтық 

негіздерін реттейді жəне оны бірегей мұра ретінде сақтауға, 
зерделеуге жəне ілгерілетуге бағытталған.

1-бап. Түркістан қаласының мəртебесі 
Түркістан қаласы Қазақстан Республикасының рухани, тарихи-мəдени, 

туристік орталығы жəне сəулет мұрасы болып табылады.
2-бап. Түркістан қаласының ерекше мəртебесі туралы  Қазақстан 

Республикасының заңнамасы 
1. Түркістан қаласының ерекше мəртебесі туралы Қазақстан 

Республикасының заңнамасы Қазақстан Республикасының 
Конституциясына негізделеді жəне осы Заң мен Қазақстан Республикасының 
өзге де нормативтік құқықтық актілерінен тұрады. 

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық 
актілеріне Түркістан қаласының ерекше мәртебесі және 
шет елдегі мәдениет орталықтары мәселелері бойынша 

�згерістер мен толықтырулар енгізу туралы
1-бап. Қазақстан Республикасының мына заңнамалық актілеріне 

өзгерістер мен толықтырулар енгізілсін:
1. 2023 жылғы 20 маусымдағы Қазақстан Республикасының Жер 

кодексіне: 
1) 14-1-баптың 3-тармағы мынадай мазмұндағы 21) тармақшамен 

толықтырылсын:
«21) осы Кодекске жəне «Түркістан қаласының ерекше мəртебесі 

туралы» Қазақстан Республикасының Заңына сəйкес өтеусіз берілген 
жер учаскелерінде мемлекеттік əлеуметтік объектілер (мемлекеттік 
жалпы білім беретін мектептер мен мектепке дейінгі ұйымдар, 
ауруханалар мен емханалар) салу кезеңіне уақытша өтеусіз жер пайдалану 
шарттарын жасасу жатады.»;

Болгар халқына құт-береке тіледі
Мемлекет басшысы Қасым-Жомарт Тоқаев Болгария 
Республикасының Президенті Румен Радевке осы елдің ұлттық 
мерекесіне орай құттықтау жеделхатын жолдады.

–––––––––––––––––––––––––––––––––––––––––––––––––––

РЕСМИ

Нұрқанат ҚҰЛАБАЙ,
«Egemen Qazaqstan»

Автоматты жүйенің 
артықшылығы көп 

Фермалар сүт өңдеп, өнім шығарып, оны 
алыс-жақын шетелге экспорттап жатқан ірі 
кəсіпорындарды сапалы шикізат қорымен 
қамтамасыз етпек. Биыл Ыбырай Алтынсарин, 
Əулиекөл, Жітіқара, Қарабалық, Қостанай, 
Сарыкөл, Бейімбет Майлин аудандары мен 
Арқалық қаласында 10 сүт-тауар фермасының 
құрылысы басталады.

Былтыр желтоқсанда Меңдіқара ауда-
нына қарасты Степанов ауылында 1 200 басқа 
арналған сүт-тауар фермасы іске қосылған. 
Ферма аудан орталығы Боровскойдағы май 
зауытына күн сайын 8 тонна сүт жеткізеді. 
Нəтижесінде, зауыт шикізат тапшылығынан 
құтылып, өнім көлемін ұлғайтты. 30 шақты 
ауыл тұрғыны тұрақты жұмыс қа орна-
ласты. Кəсіпорында шведтің «DeLaval» 
компаниясы ның заманауи сауын қондыр ғысы 
орнатылған. Айналмалы шеңбер тəрізді са-
уын алаңы бастан-аяқ автоматтандырылған 
б а ғ д а р л а м а м е н  б а с қ а р ы л а д ы .  С а у ы н 
аяқталған соң құрылғы өзін-өзі жуып, тазар-
тып қояды.

ӨНДІРІС ӨРІСІ

Сапалы сүт 
өндірудің сыры 

Жұмыссыздық деңгейін т�мендетіп, халықтың тұрмысын жақсарту – негізгі 
әлеуметтік мәселенің бірі. Мемлекет басшысы бұл бағыттағы мемлекеттік 
саясат халықты лайықты жұмыспен қамту және әділ еңбекақыға негізделуге 
тиіс екенін айтқан еді. Жаһандық технологиялық трендтер еңбек нарығының 
кең к�лемде трансформациялануына әкелетіні айқын. Осы орайда «Елдегі 
жұмыспен қамту бағдарламаларының тиімділігі қандай?» деген сауалға жа-
уап іздеп к�релік. 
–––––––––––––––––––––––––––––––––––––––––––    –    –––––––––––––––––––––

САРАПТАМА

Жұмыспен қамту 
бағдарламалары 
қаншалықты тиімді?

Ботагөз ӘБДІРЕЙҚЫЗЫ,
«Egemen Qazaqstan»

Жұмыссыздарды, халықтың əлеумет-
тiк əлсіз топтарын, ауыл тұрғындарын 
қолдау бағытында əр жылдары қабылдан-
ған бағдарламалар кешенді шаралардан, 
мақсатты межелерден кенде болмады. 
Əлбетте, құрылымы мен басымдықтары 
өзгеріп отыратын экономикалық жағдай 
мен еңбек нарығының қажеттілігін ес керу-
мен олар жүйелі түрде қайта қарал ады. 
Дегенмен жұмыспен қамтудың тұ жы-
рым дамалық тəсілі өзгерген жоқ. Оқы-
ту мен қайта даярлау, ісін жаңа баста-
ған кəсіпкерлерге шағын несие беру, 
еңбек ресурстарының ұтқырлығын арт-
тыру, инфрақұрылымдық жобаларды 
іске асыру жолымен уақытша жұмыс 
орындарын құру сынды негізгі құралдар 
бұрынғыша қалды. Бағдарламалардың 
тиімділігі негізінен жұмысқа орналасты-
рылған қатысушылардың санын баян-
дайтын қысқамерзімді көрсеткіштермен 
бағаланады. Олардың жұмыспен қамту ға, 
қатысушылардың табысы мен əл-ауқатына 
ұзақмерзімді əсерін бағалай тын зерттеулер 

жеткіліксіз. Жұмыспен қамту шаралары-
на ең көп мұқтаж адамдар қол жеткізе 
бермейді. Есесіне бағдарламаларға онсыз да 
жұмыс табуға жақсы мүмкіндігі бар адамдар 
қатысатын жағдайлар кездеседі.

Тобыл �ңірінде �ткен жылдың соңына 
таман жалпы құны 10 млрд теңгеден 
асатын үш бірдей сүт-тауар фермасы 
іске қосылды. Биыл дәл осындай тағы үш 
ферма ашылады. 

–––––––––––––––––––––––––––––––––    –    –

Қ а з а қ с т а н  П р е з и д е н т і н 
Өзбекстан Президенті Шавкат 
Мирзиёев, Сауд Арабиясының 
Королі, Қос киенің сақшысы 
Салман бен Əбделазиз Əл 
Сауд, Сауд Арабиясының Тақ 
мұрагері, Премьер-министрі 
ханзада Мұхаммед бен Салман 
бен Əбделазиз Əл Сауд, БАƏ 
Президенті Мұхаммед бен Заид 
Əл Нахаян, БАƏ Вице-президенті, 
Премьер-министрі ,  Дубай 
билеушісі Мұхаммед бен Рашид 
Əл Мактум, Иордания Королі II 
Абдалла бен əл-Хусейн, Кувейт 
Мемлекетінің Əмірі Мишааль 

əл-Ахмад əл-Джабер ас-Сабах, 
Кувейттің Тақ мұрагері Сабах 
Халид əл-Хамад Ас-Сабах, Оман 
Сұлтаны Хайсам бен Тариқ, 
Мысыр Президенті Əбдел Фаттах 
Ас-Сиси, Марокко Королі VI 
Мұхаммед, Бахрейн Королі Хамад 
бен Иса Əл Халифа, Израиль 
Президенті Ицхак Герцог, Ислам 
ынтымақтастығы ұйымының бас 
хатшысы Хиссейн Брахим Таха, 
ОПЕК бас хатшысы Хайсам əл-
Гаис жəне басқалары құттықтады.

Мемлекет басшысының атына 
құттықтау жеделхаттары əлі де 
келіп түсіп жатыр.

Президент атына келген 
құттықтау жеделхаттары

Мемлекет басшысы Қасым-Жомарт Тоқаевтың атына 
шет мемлекеттердің басшылары мен халықаралық ұйым 
жетекшілерінен қасиетті Рамазан айының басталуына орай 
құттықтау жеделхаттары келді.

–––––––––––––––––––––––––––––––––––––––––––––––––––

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының Үкіметі 
мен Түркия Республикасының Үкіметі 
арасындағы �сімдіктер карантині және 

оларды қорғау саласындағы ынтымақтастық 
туралы келісімді ратификациялау туралы

2022 жылғы 10 мамырда Анкарада жасалған Қазақстан 
Республикасының Үкіметі мен Түркия Республикасының Үкіметі 
арасындағы өсімдіктер карантині жəне оларды қорғау саласындағы 
ынтымақтастық туралы келісім ратификациялансын. 

Қазақстан Республикасының Президенті
Қ.ТОҚАЕВ

Астана, Ақорда, 2025 жылғы 3 наурыз
№ 167-VIІІ ҚРЗ

ҚАЗАҚСТАН РЕСПУБЛИКАСЫНЫҢ ЗАҢЫ

Түркістан қаласының ерекше мәртебесі туралы
1 <

2. Қазақстан Республикасы ратификациялаған халықаралық 
шарттар осы Заңнан басым болады. Қазақстан Республикасы 
қаты сушысы болып табылатын халықаралық шарттардың 
Қазақстан Республикасының аумағында қолданылу тəртібі 
мен талаптары Қазақстан Республикасының заңнамасында 
ай қындалады. 

3-бап. Осы Заңның негізгі мақсаты, міндеттері мен қағи-
даттары 

1. Осы Заңның негізгі мақсаты Түркістан қаласын Қазақстан 
Республикасының рухани, тарихи-мəдени, туристік орталығы 
жəне сəулет мұрасы ретінде қалыптастыру, дамыту жəне жұмыс 
істеуіне жағдай жасау болып табылады. 

2. Осы Заңның негізгі міндеттері мыналар болып табылады: 
1) Түркістан қаласының тарих жəне мəдениет ескерткіштері 

мен тарихи-мəдени мұрасы объектілерін, оның ішінде Қожа 
Ахмет Ясауи кесенесінің күзет аймақтарында орналасқан объек-
ті лерді басқарудың, сақтаудың жəне олардың тұтастығын сақтап 
тұрудың тиімді жүйесін құру; 

2) Қожа Ахмет Ясауи кесенесі мен оның күзет аймақтарының 
аума ғындағы тарих жəне мəдениет ескерткіштеріне археология-
лық жəне ғылыми-реставрациялық жұмыстарды жоспарлау 
жəне басқару; 

3) тарихи-мəдени мұраны сақтау, дамыту, қайта жаңғырту 
жəне ұлттық қолөнерді дамыту; 

4) Түркістан қаласының тарихи-мəдени мұрасы объектілерін 
қорғау жəне пайдалану жөнінде қабылданған шешімдерді 
ғылыми қамтамасыз ету; 

5) Түркістан қаласының халықаралық ынтымақтастығын 
дамыту. 

3. Осы Заңның негізгі қағидаттары мыналар болып табы-
лады: 

1) Түркістан қаласының тарихи-мəдени мұрасының объек-
тілерін сақтаудың басымдығы; 

2) Түркістан қаласының тарихи-мəдени мұрасы объектіле -
рінің мəн-маңызын сақтау;

3) Түркістан қаласының рухани-мəдени құндылықтары мен 
тарихи-мəдени мұрасы объектілерінің киелі мəні мен қасиет-
ті лігін қорғау.

4-бап. Түркістан қаласының аумағы
Түркістан қаласының шекарасындағы (шегіндегі) жерлер 

Түркістан қаласының аумағын құрайды, ол Қазақстан Рес пуб-
ли ка сының Үкіметімен келісу бойынша облыстың жер гілікті 
өкілді жəне атқарушы органдарының бірлескен шешімімен 
белгіленеді жəне өзгертіледі.

5-бап. Түркістан қаласының өңірлік нышаны
1. Түркістан қаласының Қазақстан Республикасының ру-

хани, тарихи-мəдени, туристік орталығы жəне сəулет мұрасы 
ретіндегі ерекше мəртебесін көрсететін өңірлік нышаны бар.

2. Түркістан қаласының өңірлік нышанының сипаттамасы 
мен бейнесін Түркістан қаласының жергілікті өкілді органы 
бекі теді.

3. ЮНЕСКО-ның Дүниежүзілік мəдени жəне табиғи 
мұрасының тізіміне енгізілген, 1972 жылғы Дүниежүзілік 
мəдени жəне табиғи мұраны қорғау туралы конвенцияның 
ережелеріне сəй кес қорғалуға жататын тарих жəне мəдениет 
ескерткіші – Қожа Ахмет Ясауи кесенесі Түркістан қаласының 
рухани, тарихи-мəдени жəне туристік орталығы болып табы-
лады.

6-бап. Түркістан қаласының халықаралық ынтымақтастығы
1. ЮНЕСКО-ның Дүниежүзілік мəдени жəне табиғи 

мұрасының тізіміне енгізілген, Түркістан қаласының тарих 
жəне мəдениет ескерткіштері 1972 жылғы Дүниежүзілік мəдени 
жəне табиғи мұраны қорғау туралы конвенцияның ережелеріне 
сəйкес қорғалуға тиіс.

2. Қазақстан Республикасының Үкіметі Түркістан 
қаласының тарихи-мəдени мұрасы объектілері бойынша 
халықаралық келі сім дерді орындау мақсатында Түркістан 
қаласының аума ғын да тарихи-мəдени мұра объектілеріне 
қатысты халық аралық келісімдердің орындалуын үйлестіреді, 
сондай-ақ құзыреті шегінде Түркістан қаласының аумағында 
орналасқан тарихи-мəдени мұра объектілерін қорғау жəне 
пайдалану жөніндегі халықаралық ынтымақтастықты жүзеге 
асырады.

7-бап. Тарихи-мəдени мұра объектілерін қорғау  жəне пай-
далану жөніндегі уəкілетті органның құзыреті

Тарихи-мəдени мұра объектілерін қорғау жəне пайдалану 
жөніндегі уəкілетті орган:

1) Қожа Ахмет Ясауидің рухани-мəдени мұрасын зерт-
теу, зер делеу жəне кеңінен таныту жөніндегі шараларды іске 
асыруға жағ дай жасайды;

2) Түркістан қаласының аумағында орналасқан тарих 
жəне мəдениет ескерткіштеріндегі ғылыми-реставрациялық 
жұмыс тар дың, тарих жəне мəдениет ескерткіштерінің аумақ-
та рындағы жəне олардың күзет аймақтарындағы шаруашылық 
жəне өзге де қызметтің жобаларын келіседі;

3) Түркістан қаласының аумағында тарих жəне мəдениет 
ескерткіштерін сақтауға жағдай жасайды;

4) Түркістан қаласының бас жоспарының жобасын жəне 
өзге де қала құрылысы құжаттамасын келіседі;

5) Түркістан қаласының археология ескерткіштерінің резер-
ватын құру жəне оларды күтіп-ұстауға жағдай жасау қағи-
даларын əзірлейді жəне бекітеді;

6) осы Заңда, Қазақстан Республикасының өзге де 
заңдарында, Қазақстан Республикасы Президентінің жəне 

Қазақстан Республикасы Үкіметінің актілерінде көзделген өзге 
де өкілеттіктерді жүзеге асырады.

8-бап. Түркістан қаласының жергілікті өкілді органының 
құзыреті

Түркістан қаласының жергілікті өкілді органы: 
1) Қожа Ахмет Ясауи кесенесінің күзет аймақтары аумағы -

ның қала құрылысы регламентін қоспағанда, Түркістан қаласы 
аумағының қала құрылысы регламентін бекітеді; 

2) Түркістан қаласының дизайн-кодын бекітеді; 
3) сəулет, қала құрылысы жəне құрылыс істері жөніндегі 

уə кі летті органмен келісу бойынша Түркістан қаласының сəулет 
кел бетін қалыптастыру жəне қала құрылысын жоспарлау 
қағида ларын бекітеді; 

4) Түркістан қаласының ұлттық қолөнер саласындағы 
шебер ле рі шығындарының бір бөлігін жергілікті бюджет қара-
жаты есебінен өтеу қағидаларын бекітеді; 

5) Қазақстан Республикасының ішкі істер органдарымен 
жəне ақпараттандыру саласындағы уəкілетті органмен келісу 
бо йынша меншік иелерінің келісімі болған кезде Түркістан 
қала сының аумағындағы азаматтар көп жиналатын орындар-
да бейнекамералар орнату жəне бейнебақылау мониторингін 
жүргізу қағидаларын бекітеді; 

6) Түркістан қаласының бас жоспарын іске асыру үшін 
əзірленетін Түркістан қаласы аумағының қала құрылысын иге-
ру схе маларын бекітеді; 

7) туристік қызмет саласындағы уəкілетті органмен келісу 
бойынша Түркістан қаласының аумағында туристерді тасы-
мал дау бойынша туристік көрсетілетін қызметтерді ұсыну 
қағи да ла рын бекітеді; 

8) Түркістан қаласының аумағында өңірлік нышанды пай-
далану тəртібін бекітеді; 

9) Қазақстан Республикасының заңнамасына сəйкес азамат-
тар дың құқықтары мен заңды мүдделерін қамтамасыз ету жө-
нін дегі өзге де өкілеттіктерді жүзеге асырады.

9-бап. Түркістан қаласы мен облыстың жергілікті  атқарушы 
орга нының құзыреті

1. Түркістан қаласының жергілікті атқарушы органы: 
1) Түркістан қаласының аумағындағы тарихи-мəдени мұра 

объектілерін қорғау жəне пайдалану саласындағы мемлекеттік 
бақылауды жүзеге асырады; 

2) Түркістан қаласының тарихи-мəдени мұрасы объектілерін 
анықтауды, есепке алуды, сақтауды, зерделеуді, пайдалануды 
жəне олардың жай-күйін мониторингтеуді қамтамасыз етеді; 

3) Түркістан қаласының экономикалық жəне əлеуметтік 
даму жоспарларында жергілікті маңызы бар тарих жəне мə-
дениет ескерткіштерін есепке алуды, сақтауды, зерделеуді, 
оларға ғылыми-реставрациялық жұмыстарды жəне архео ло-
гия лық жұмыстарды ұйымдастыру жөніндегі іс-шараларды 
көздейді; 

4) Түркістан қаласының жергілікті маңызы бар тарих 
жəне мəдениет ескерткіштеріне жоспарланатын ғылыми-
реставрациялық жұмыстардың ғылыми-жобалау құжаттамасын 
қарайды жəне келіседі; 

5) Түркістан қаласының ұлттық қолөнерін жəне оның 
инфра  құ рылымын құру жəне дамыту жөніндегі қызметті 
үйлестіреді; 

6) Түркістан қаласының ұлттық қолөнер саласындағы 
шеберлері шығындарының бір бөлігін жергілікті бюджет қара-
жаты есебінен өтеу қағидаларын əзірлейді; 

7) Түркістан қаласының ұлттық қолөнер саласындағы 
шеберлері шығындарының бір бөлігін жергілікті бюджет 
қаражаты есебінен өтейді; 

8) тарихи-мəдени мұра объектілерін қорғау жəне пайдала-
ну жөніндегі уəкілетті органмен келісу бойынша қала құрылысы 
жоба ларын əзірлеу жəне бекіту кезінде Түркістан қаласының 
аума ғында барлық санаттағы тарих жəне мəдениет ескерт кіш-
те рін анықтау, зерделеу, сақтау жөніндегі іс-шара ларды орын-
дауды, тарихи-сəулет тірек жоспарларын жəне карта-схемалар 
жасауды қамтамасыз етеді; 

9) Қожа Ахмет Ясауи кесенесінің күзет аймақтары аума-
ғының қала құрылысы регламентін қоспағанда, Түркістан 
қаласы аумағының қала құрылысы регламентін əзірлейді; 

10) ЮНЕСКО-ның Дүниежүзілік мəдени жəне табиғи 
мұра сының тізіміне енгізілген тарих жəне мəдениет ескерт-
кіш те рін қоспағанда, Түркістан қаласының тарихи-мəдени 
мұрасы объектілерінің күзет аймағы, құрылыс салуды реттеу 
аймақтары жəне күзетілетін табиғи ландшафт аймақтары 
аумағында жаңа құрылыс жұмыстарын жоспарлаған жағдайда, 
қала құрылысы жобаларын тарихи-мəдени мұра объектілерін 
қорғау жəне пайдалану жөніндегі уəкілетті органмен келіседі; 

11) Түркістан қаласының дизайн-кодын əзірлейді; 
12) қала құрылысы кеңесін құрады жəне оның ережесін 

бекітеді; 
13) Түркістан қаласының тарихи-сəулет тірек жоспарла-

рын қала құрылысы жобаларына енгізу жөніндегі жұмысты 
жүр гізеді; 

14) Түркістан қаласының бас жоспарын іске асыру үшін 
əзірленетін Түркістан қаласы аумағының қала құрылысын игеру 
схемаларын əзірлейді; 

15) құрылыс салуды реттеу аймағында құрылыс жүргізу 
кезінде осы Заңға сəйкес аумақтың қала құрылысы регла-
ментінің, мүгедектігі бар адамдар мен халықтың жүріп-тұруы 
шектеулі топтарына инфрақұрылым объектілері мен көр-
сетілетін қызметтердің қолжетімді болуы жөніндегі ұлттық 
стандарттың сақталуын қамтамасыз етеді;

16) сəулет, қала құрылысы жəне құрылыс істері жөніндегі 
уəкілетті органмен келісу бойынша Түркістан қаласының сəулет 

келбетін қалыптастыру жəне қала құрылысын жоспарлау қағи-
даларын əзірлейді; 

17) Түркістан қаласының аумағында туризмді дамыту 
мақсатында: 

туристік индустрия объектілерін жоспарлау жəне салу 
жөніндегі қызметті үйлестіреді; 

туристік қызмет субъектілері үшін туризмді дамытуға, оның 
ішінде мүгедектігі бар адамдар мен халықтың жүріп-тұруы 
шектеулі топтарын (инклюзивті туризмді) қоса алғанда, барлық 
туристер үшін туризм инфрақұрылымына тең (кедергісіз) 
қолжетімділікті қамтамасыз етуге бағытталған жағдай жасайды; 

туристік қызмет субъектілеріне туристік қызметті 
ұйымдастыруға байланысты мəселелерде əдістемелік жəне 
консультациялық көмек көрсетеді; 

экскурсоводтарды, гидтерді жəне туризм нұсқаушыларын 
кəсіптік даярлауды ұйымдастыру жөніндегі қызметті үйлестіреді; 

туристік қызмет саласындағы уəкілетті органмен келісу бо-
йынша күтіп-ұсталуы кезіндегі шығындардың бір бөлігі өтелетін 

санитариялық-гигиеналық тораптардың тізбесін бекітеді; 
туристік қызмет саласындағы уəкілетті органмен келісу бо-

йынша Түркістан қаласының аумағында туристерді тасымалдау 
бойынша туристік көрсетілетін қызметтерді ұсыну қағидаларын 
əзірлейді; 

туристік қызмет объектілерін салу, реконструкциялау 
кезінде кəсіпкерлік субъектілері шығындарының бір бөлігін 
өтейді; 

кəсіпкерлік субъектілерінің халықаралық жəне респуб ли-
калық маңызы бар автомобиль жолдарында жол бойындағы 
сервис объектілерін салу жөніндегі шығындарының бір бөлігін 
өтейді; 

кəсіпкерлік субъектілерінің санитариялық-гигиеналық то-
раптарды күтіп-ұстауға жұмсалатын шығындарының бір бөлігін 
субсидиялайды; 

туристік қызметті жүзеге асыратын кəсіпкерлік субъек ті-
леріне сыйымдылығы жүргізушінің орнын есепке алмағанда 
оты руға арналған сегіз орыннан асатын автомобиль көлігі құ-
ралдарын сатып алу шығындарының бір бөлігін өтейді; 

18) Түркістан қаласының аумағындағы тарих жəне мəдениет 
ескерткіштерінің аумағын абаттандыру жəне күтіп-ұстау 
жөніндегі жұмыстарды қамтамасыз етеді; 

19) осы Заңның 5-бабының 3-тармағын ескере отырып жəне 
Қазақстан Республикасының мемлекеттік рəміздерін пайдала-
ну мəселелері жөніндегі уəкілетті орган бекіткен қағидалардың 
негізінде Түркістан қаласының өңірлік нышанының сипаттамасы 
мен бейнесін əзірлейді;

20) Түркістан қаласының аумағында өңірлік нышанды пай-
далану тəртібін əзірлейді; 

21) Қазақстан Республикасының ішкі істер органдарымен 
жəне ақпараттандыру саласындағы уəкілетті органмен келісу 
бойынша меншік иелерінің келісімі болған кезде Түркістан 
қаласының аумағындағы азаматтар көп жиналатын орындар-
да бейнекамералар орнату жəне бейнебақылау мониторингін 
жүргізу қағидаларын əзірлейді; 

22) Түркістан қаласының көлік инфрақұрылымы объек-
тілерін басқаруға беру қағидаларын əзірлейді жəне бекітеді; 

23) Түркістан қаласының аумағында стационарлық емес 
объектілерді жəне стационарлық емес сауда объектілерін орна-
ластыру орындарын айқындау қағидаларын, орнату, олардың 
жұмыс істеуі жəне оларды демонтаждау тəртібін əзірлейді 
жəне бекітеді; 

24) мүдделі мемлекеттік органдармен келісу бойынша 
Түркістан қаласының аумағы арқылы транзиттік автомобиль 
көлігі жүрісінің схемалары мен тəртібін айқындайды;

25) Қазақстан Республикасы Жер кодексінің 18-бабының 
8-7) тармақшасына сəйкес жер учаскелерін береді;

26) өзіне Қазақстан Республикасының заңнамасында 
жүктелетін өзге де өкілеттіктерді жергілікті мемлекеттік басқару 
мүддесінде жүзеге асырады.

2. Облыстың жергілікті атқарушы органы:
1) Түркістан қаласының аумағы арқылы транзиттік автомо-

биль көлігі жүрісінің схемалары мен тəртібін келіседі; 
2) өзіне Қазақстан Республикасының заңнамасында 

жүктелетін өзге де өкілеттіктерді жергілікті мемлекеттік басқару 
мүддесінде жүзеге асырады.

10-бап. Түркістан қаласының аумағында тарих жəне 
мəдениет ескерткіштерін қорғауды қамтамасыз ету

1. «Тарихи-мəдени мұра объектілерін қорғау жəне пайдала-
ну туралы» Қазақстан Республикасының Заңына сəйкес Түркістан 
қаласының аумағында орналасқан тарих жəне мəдениет 
ескерткіштері былайша бөлінеді:

1) дүниежүзілік тарих пен мəдениет үшін ерекше маңызға ие, 
халықаралық маңызы бар тарих жəне мəдениет ескерткіштері:

Қожа Ахмет Ясауи кесенесі;
2) Қазақстан Республикасының тарихы мен мəдениеті үшін 

ерекше маңызға ие, республикалық маңызы бар тарих жəне 
мəдениет ескерткіштері: 

ежелгі Түркістан қаласы, Күлтөбе қалашығы, Қылует жер-
асты мешіті, Əулие Құмшық ата жерасты мешіті, Шілдехана, 
Тəуке хан кесенесі, Рəбия Сұлтан Бегім кесенесі, Белгісіз сағана, 
цитадельдің қамал қабырғасы, шығыс моншасы, Есім хан 
кесенесі, цитадельдің қамал қабырғасының қақпасы, Жұма 
мешіті, Гауһар ана кесенесі, Əлқожа ата кесенесі, Жəудір ана 
мешіт-медресесі, Шəмет Ишан мешіт-медресесі, теміржол стан-
циясы кешені жəне гарнизон штабының ғимараты;

3) Түркістан қаласының тарихы мен мəдениеті үшін ерек-
ше маңызға ие, жергілікті маңызы бар тарих жəне мəдениет 
ескерткіштері: 

Бала би кесенесі, қалалық атқару комитетінің ғимараты, 
балалар спорт мектебі, дəріхана ғимараты, казарма.

2. Түркістан қаласының тарих жəне мəдениет ескерткіштерін 
сақтау жəне қорғау үшін əрбір ескерткішке Қазақстан 
Республикасының тарихи-мəдени мұра объектілерін қорғау 
жəне пайдалану туралы заңнамасына сəйкес күзет аймақтары 
белгіленеді.

Тарих жəне мəдениет ескерткіштерін сақтау мақсатында:
ғылыми-реставрациялау жұмыстары жүргізіледі;
Түркістан қаласының бас жоспарына енгізілетін тарих жəне 

мəдениет ескерткіштерінің тиісті жергілікті жерінің тарихи-
сəулет тірек жоспарлары мен карта-схемалары жасалады. 

3. Қожа Ахмет Ясауи кесенесінің күзет аймағының 
аумағында жаңа құрылыс жұмыстарын жоспарлау кезінде 
1972 жылғы Дүниежүзілік мəдени жəне табиғи мұраны қорғау 
тура лы конвенцияға сəйкес ЮНЕСКО-ның Дүниежүзілік мұра 
коми тетіне хабарлама жіберіледі.

4. Құрылыс салуды реттеу аймағында құрылыс жұмыстарын 
жүргізу кезінде олардың сəулет келбеті бойынша Түркістан 
қаласының тарих жəне мəдениет ескерткіштерінен асып кетуіне 
жол берілмейді. Құрылыс салуды реттеу аймағының шегінде 
биік құрылыстар салу режимі белгіленеді жəне ғимараттарды, 
құрылысжайларды жəне олардың кешендерін реконструкция-
лау жөніндегі талаптар айқындалады.

Қожа Ахмет Ясауи кесенесінің бірегейлігін сақтау үшін 
оның айналасындағы аумаққа құрылыс салуға, Қожа Ахмет 
Ясауи кесенесінің күзет аймағының шекарасынан бір жүз 
метр қашықтықта көше-жол желілерін өзгертуге жол бермеу 
мақсатында құрылыс салуды реттеу аймағында:

биіктігі жеті метрден асатын;
ауқымы, түсі жəне құрылыс материалдары бойынша та-

рих жəне мəдениет ескерткіштерімен үйлеспейтін объектілер 
салуға жол берілмейді. 

5. Түркістан қаласының аумағында тарихи-мəдени мұра 
объектілерінің сақталып тұруына қатер төндіруі мүмкін 
жұмыстарды жүргізуге тыйым салынады.

11-бап. Түркістан қаласының археология ескерткіштерінің 
резерваты

1. Түркістан қаласының тарихи-мəдени мұрасының не-
ғұр лым осал бөлігі ретінде археология ескерткіштерінің сақ-
талуын, тұтастығын, төлнұсқалығын қамтамасыз ету үшін 
айқын далатын осындай ескерткіштер аумағы Түркістан қала-
сының археология ескерткіштерінің резерваты деп танылады.

2. Түркістан қаласының археология ескерткіштерінің ре-
зерваты Түркістан қаласының археология ескерткіштерінің 
резерватын құру жəне оларды күтіп-ұстауға жағдай жасау 
қағи даларына сəйкес құрылады.

3. Түркістан қаласының археология ескерткіштерінің 
резерватына жекелеген археология объектілері де енгізілуі 
мүмкін. Археология ескерткіштері мен археология объектілерін 
іріктеу өлшем шарттары, сондай-ақ оларды Түркістан қала  -
сының архео   логия ескерткіштерінің резерватына қосу жəне 
одан алып тастау тəртібі Түркістан қаласының археология 
ескерткіштерінің резер ватын құру жəне оларды күтіп-ұстауға 
жағдай жасау қағи даларында айқындалады.

4. Түркістан қаласының археология ескерткіштерінің ре-
зерватына енгізілген археология ескерткіштері мен археология 
объектілеріне тұрақты негізде мониторинг жəне профи лак ти-
калық күтім жасау арқылы олардың келбетінің сақталуы қам та-
масыз етіледі.

5. Түркістан қаласының археология ескерткіштерінің ре-
зерватына енгізілген археология ескерткіштері мен археология 
объек тілеріндегі археологиялық жұмыстар шеңберіндегі өзге де 
қызмет тарихи-мəдени мұра объектілерін қорғау жəне пайдалану 
жөніндегі уəкілетті органмен келісу бойынша жүзеге асы рылады.

6. Археология ескерткіші мен археология объектісінің 
тұтас тығына, олардың дизайнының, материалының, орын-
далуының төлнұсқалығына жəне оларды қоршаған ландшафтқа 
теріс əсер ететін жұмыс əдістерін пайдалануға тыйым салынады.

12-бап. Түркістан қаласының инфрақұрылымы
1. Түркістан қаласының инфрақұрылымы Түркістан қала-

сының тыныс-тіршілігін жəне дамуын қамтамасыз етуге, оның 
тұрғындары мен туристер үшін жайлы əрі қауіпсіз жағдай-
ларды жасауға жəне сақтап тұруға бағытталған инженерлік, 
көліктік жəне əлеуметтік инфрақұрылымды қамтиды.

2. Түркістан қаласының инфрақұрылымын дамыту 
Түркістан қаласының ерекше мəртебесі ескеріліп реттеледі 
жəне тарихи-мəдени мұра объектілерін сақтауға, рухани, 
тарихи-мəдени жəне туристік саланы сақтап тұруға жəне 
дамытуға бағытталған.

Түркістан қаласының бас жоспары Түркістан қаласының 
тарихи-сəулет тірек жоспары жəне тарих жəне мəдениет 
ескерт кіштерінің күзет аймақтарының шекаралары ескеріліп 
əзірленуге тиіс.

13-бап. Осы Заңды қолданысқа енгізу тəртібі
Осы Заң алғашқы ресми жарияланған күнінен кейін 

күнтізбелік алпыс күн өткен соң қолданысқа енгізілетін 
10-баптың 4-тармағын қоспағанда, алғашқы ресми жарияланған 
күнінен кейін күнтізбелік он күн өткен соң қолданысқа 
енгізіледі.

Қазақстан Республикасының Президенті
 Қ.ТОҚАЕВ

Астана, Ақорда, 2025 жылғы 3 наурыз

2) 18-бап мынадай мазмұндағы 8-7) тармақшамен толық-
ты рылсын:

«8-7) мемлекет мұқтажы үшін алып қойылған жер 
учаскелерін мемлекеттік əлеуметтік объектілер (мемлекеттік 
жалпы білім беретін мектептер мен мектепке дейінгі ұйымдар, 
ауруханалар мен емханалар) салу үшін оларды, оның ішінде 
жер учаскелерін сəйкестендіру сипаттамаларын өзгертпей, 
«Түркістан қаласының ерекше мəртебесі туралы» Қазақстан 
Республикасының Заңына сəйкес жергілікті атқарушы 
органның коммуналдық меншігіне одан əрі өтеусіз бере оты-
рып, мемлекеттік емес жер пайдаланушыларға уақытша өтеусіз 
жер пайдалануға беру;»;

3) 32-баптың 3-тармағының екінші бөлігіндегі «Қазақстан 
Республикасының Заңына», «негізгі шарт» деген сөздер тиісінше 
«жəне «Түркістан қаласының ерекше мəртебесі туралы» 
Қазақстан Республикасының заңдарына», «негізгі талап» деген 
сөздермен ауыстырылсын;

4) 36-баптың 1-тармағының алтыншы абзацындағы 
«Алматы қаласының ерекше мəртебесі туралы» Қазақстан 
Рес пуб ликасының Заңына» деген сөздер «18-бабының 
8-7) тар мақшасына, «Алматы қаласының ерекше мəртебесі 
туралы» жəне «Түркістан қаласының ерекше мəртебесі тура-
лы» Қазақстан Республикасының заңдарына» деген сөздермен 
ауыстырылсын;

5) 84-баптың 2-тармағының 5) тармақшасындағы 
«Кодекс пен «Алматы қаласының ерекше мəртебесі туралы» 
Қазақстан Республикасының Заңына» деген сөздер «Кодекске, 
«Алматы қаласының ерекше мəртебесі туралы» жəне 
«Түркістан қаласының ерекше мəртебесі туралы» Қазақстан 
Республикасының заң дарына» деген сөздермен ауыстырылсын.

2. «Қазақстан Республикасындағы туристік қызмет тура-
лы» 2001 жылғы 13 маусымдағы Қазақстан Республикасының 
Заңына: 

1) 1-баптың 13) тармақшасындағы «сапар мақсатына қарай 
көрсетілетін, туристік қызмет көрсету шартында көзделген 
басқа да көрсетілетін қызметтер)» деген сөздер «туристік 
қызмет көрсету шартында көзделген, сапар мақсатына қарай 
көрсетілетін басқа да қызметтер, сондай-ақ мүгедектігі бар 
адамдар мен халықтың жүріп-тұруы шектеулі топтарын 
(инклюзивті туризмді) қоса алғанда, барлық туристер үшін 
туризм инфрақұрылымына тең (кедергісіз) қолжетімділікті 
қамтамасыз етуге бағытталған көрсетілетін қызметтер» деген 
сөздермен ауыстырылсын;

2) 9-баптың 1-тармағының 4) тармақшасы «қамтамасыз 
ететiн» деген сөздерден кейін «, оның ішінде мүгедектігі бар адам-
дар мен халықтың жүріп-тұруы шектеулі топтарын (инклюзивті 
туризмді) қоса алғанда, барлық туристер үшін туризм 

инфрақұрылымына тең (кедергісіз) қолжетімділікті қамтамасыз 
етуге бағытталған» деген сөздермен толықтырылсын;

3) 11-бапта: 
20-4) тармақшадағы «туристік» деген сөз «Қазақстан 

Респуб ли касының заңдарына сəйкес жергілікті өкілді органдар 
бекітетін турис терді тасымалдау жөніндегі туристік қызметтер 
көрсету қағи даларын қоспағанда, туристік» деген сөздермен 
ауыстырылсын;

20-17) тармақшадағы «астананың» деген сөзден кейін «, 
Қазақстан Республикасының Заңына сəйкес ерекше мəртебеге 
ие облыстық маңызы бар қаланың» деген сөздермен толық-
ты рылсын;

4) 12-баптың 1-тармағында:
8) тармақшадағы «тиісті» деген сөз «Қазақстан Респуб ли ка-

сы ның Заңына сəйкес ерекше мəртебеге ие облыстық маңызы 
бар қаланың аумағын қоспағанда, тиісті» деген сөздермен 
ауыс ты рылсын;

10) тармақшадағы «туристік» деген сөз «Қазақстан 
Республи ка сының Заңына сəйкес ерекше мəртебеге ие 
облыстық маңызы бар қаланың аумағында қызметін жүзеге 
асыратын субъектілерді қоспағанда, туристік» деген сөздермен 
ауыстырылсын;

11) тармақшадағы «халықты» деген сөз «Қазақстан Респуб-
ликасының Заңына сəйкес ерекше мəртебеге ие облыс тық 
маңызы бар қаланың аумағында жүзеге асырылатын кəсіп кер-
лікті қоспағанда, халықты» деген сөздермен ауыстырылсын;

13-2) тармақшадағы «гидті» деген сөз «Қазақстан Респуб-
ли касының Заңына сəйкес ерекше мəртебеге ие облыстық 
маңызы бар қаланың аумағында қызметін жүзеге асыратын 
гидті қоспағанда, гидті» деген сөздермен ауыстырылсын;

13-5) тармақшадағы «тиісті» деген сөз «Қазақстан Респуб ли-
ка сының Заңына сəйкес ерекше мəртебеге ие облыстық маңызы 
бар қаланың аумағын қоспағанда, тиісті» деген сөздермен ауыс-
тырылсын;

13-8) тармақшадағы «туристік», «кезінде» деген сөздер 
тиісінше «Қазақстан Республикасының Заңына сəйкес ерекше 
мəртебеге ие облыстық маңызы бар қаланың аумағында қыз-
ме тін жүзеге асыратын кəсіпкерлік субъектілерін қоспағанда, 
туристік», «кезіндегі» деген сөздермен ауыстырылсын;

13-9) тармақшадағы «уəкілетті» деген сөз «Қазақстан 
Респуб ли касының Заңына сəйкес ерекше мəртебеге ие 
облыстық маңызы бар қаланың санитариялық-гигиеналық 
тораптарының тізбесін қоспағанда, уəкілетті» деген сөздермен 
ауыстырылсын; 

13-11) тармақшадағы «кəсіпкерлік» деген сөз «Қазақстан 
Республикасының Заңына сəйкес ерекше мəртебеге ие 
облыстық маңызы бар қаланың аумағындағы жол бойындағы 
сервис объектілерін қоспағанда, кəсіпкерлік» деген сөздермен 
ауыстырылсын;

13-12) тармақшадағы «кəсіпкерлік» деген сөз «Қазақстан 

Рес пуб ликасының Заңына сəйкес ерекше мəртебеге ие 
облыстық маңызы бар қаланың аумағындағы санитариялық-
гигие налық торап тарды қоспағанда, кəсіпкерлік» деген сөз-
дермен ауыстырыл  сын; 

13-13) тармақшадағы «туристік қызметті жүзеге асыратын 
кəсіпкерлік субъектілеріне сыйымдылығы жүргiзушiнiң орнын 
қоспағанда,» деген сөздер «Қазақстан Республикасының Заңына 
сəйкес ерекше мəртебеге ие облыстық маңызы бар қаланың 
аума ғында туристік қызметті жүзеге асыратын кəсіпкерлік 
субъектілері сатып алатын автомобиль көлігі құралдарын 
қос  пағанда, туристік қызметті жүзеге асыратын кəсіпкерлік 
субъектілеріне сыйымдылығы жүргiзушiнiң орнын есепке алма-
ғанда» деген сөздермен ауыстырылсын.

3. «Қазақстан Республикасындағы сəулет, қала құрылысы 
жəне құрылыс қызметі туралы» 2001 жылғы 16 шілдедегі 
Қазақстан Республикасының Заңына:

1) 20-баптың 23-29) тармақшасындағы «қалалар мен 
астананың» деген сөздер «қалалардың, астананың жəне Қазақстан 
Республикасының Заңына сəйкес ерекше мəртебеге ие облыстық 
маңызы бар қаланың» деген сөздермен ауыстырылсын;

2) 22-баптың 1-1-тармағының 4) тармақшасындағы «бекiту 
кiредi.» деген сөздер «бекіту;» деген сөзбен ауыстырылып, мы-
надай мазмұндағы 5) тармақшамен толықтырылсын:

«5) сəулет, қала құрылысы жəне құрылыс істері жөніндегі 
уəкі летті органмен келісілген, Қазақстан Республикасының Заңы-
на сəйкес ерекше мəртебеге ие облыстық маңызы бар қала ның 
сəулет келбетін қалыптастыру жəне қала құрылысын жоспарлау 
қағидаларын бекіту кіреді.»;

3) 25-баптың 2-тармағы мынадай мазмұндағы 11-3) тармақ-
шамен толықтырылсын:

«11-3) Қазақстан Республикасының Заңына сəйкес ерекше 
мəртебеге ие облыстық маңызы бар қаланың сəулет келбетін 
қалыптастыру жəне қала құрылысын жоспарлау қағидаларын 
əзірлеу жəне сəулет, қала құрылысы жəне құрылыс істері жөнін-
де гі уəкілетті органға келісуге енгізу;». 

4. «Мəдениет туралы» 2006 жылғы 15 желтоқсандағы Қазақ-
стан Республикасының Заңына:

1) 1-бап мынадай мазмұндағы 2-7) тармақшамен толық-
тырылсын:

«2-7) Қазақстан Республикасының шет елдегі мəдениет орта-
лық тары – Қазақстан Республикасының мəдени құнды лық тарын 
дамыту жəне тарату мəселелері бойынша өзара іс-қимылды 
білім беру, ғылыми жəне мəдени əлеуетін пайдаланып жүзеге 
асыратын ұйымдар;»;

2) 6-бап мынадай мазмұндағы 1-4) тармақшамен толық ты-
рыл сын:

«1-4) Қазақстан Республикасының шет елдегі мəдениет 
орталықтарын қаржыландыру қағидаларын бекітеді;»;

3) 19-баптың 5-тармағы мынадай мазмұндағы он үшінші 
абзацпен толықтырылсын:

«Қазақстан Республикасының шет елдегі мəдениет орталық-
тары;».

5. «Тарихи-мəдени мұра объектілерін қорғау жəне пайда-
лану туралы» 2019 жылғы 26 желтоқсандағы Қазақстан Респуб-
ли касының Заңына:

1) 11-баптың 1-тармағында:
1) тармақшадағы «тарихи-мəдени» деген сөздер «Қазақстан 

Рес публикасының Заңына сəйкес ерекше мəртебеге ие облыстық 
маңызы бар қаланың аумағындағы тарихи-мəдени мұра объек-
ті лерін қоспағанда, тарихи-мəдени» деген сөздермен ауысты-
рылсын; 

3) тармақшадағы «тиiстi» деген сөз «Қазақстан Республи ка-
сы ның Заңына сəйкес ерекше мəртебеге ие облыстық маңызы 
бар қаланың аумағындағы жергілікті маңызы бар тарих жəне 
мəдениет ескерткіштерін қоспағанда, тиісті» деген сөздермен 
ауыстырылсын; 

5) тармақша «бекiту кезiнде» деген сөздерден кейін 
«, Қазақстан Республикасының Заңына сəйкес ерекше мəртебеге 
ие об лыстық маңызы бар қаланың іс-шараларын орындауды, 
тарихи-сəулет тірек жоспарларын жəне карта-схемаларын жа-
сауды қоспағанда,» деген сөздермен толықтырылсын; 

6) тармақшадағы «тиісті» деген сөз «Қазақстан Респуб ли ка-
сы ның Заңына сəйкес ерекше мəртебеге ие облыстық маңызы 
бар қаланың жоспарын қоспағанда, тиісті» деген сөздермен 
ауыстырылсын; 

11) тармақшадағы «жергілікті» деген сөз «Қазақстан Рес-
публи касының Заңына сəйкес ерекше мəртебеге ие облыстық 
маңызы бар қаланың аумағындағы жергілікті маңызы бар та-
рих жəне мəдениет ескерткіштеріне жоспарланатын ғылыми-
реставрациялық жұмыстардың ғылыми-жобалау құжаттамасын 
қоспағанда, жергілікті» деген сөздермен ауыстырылсын;

2) 13-бапта:
1-тармақтың екінші бөлігі «астананың» деген сөзден кейін 

«, Қазақстан Республикасының Заңына сəйкес ерекше мəр-
тебеге ие облыстық маңызы бар қаланың» деген сөздермен 
толықтырылсын;

3-тармақтың бірінші абзацы «астананың» деген сөзден 
кейін «, Қазақстан Республикасының Заңына сəйкес ерекше 
мəр тебеге ие облыстық маңызы бар қаланың» деген сөздермен 
толықтырылсын.

2-бап. Осы Заң алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

Қазақстан Республикасының Президенті
Қ.ТОҚАЕВ

Астана, Ақорда, 2025 жылғы 3 наурыз

